
Matumuuna Inatsisartut aalajangiiffigisassaannik siunnersuuteqarpunga, 

Naalakkersuisut peqquneqassasut kingusinnerpaamik juni 2016-p ingerlanerani 

Inatsisartuni partiit isumaqatigiinniareerlugit saqqummiutissagaat, innuttaasut 

inuunermut ulorianaateqarsinnaasunik nappaateqartunut ilaqutaasut 2017-miit 

danmarkimi napparsimasut angerlarsimaffianni akeqanngitsumik 

najugaqarsinnaanissaannut aqqutissiuussissallutik. 

(Inatsisartunut ilaasortamit Mimi Karlsen, Inuit Ataqatigiit, saqqummiunneqartoq) 

 

pillugu  

 

 

Ilaqutariinnermut Peqqissutsimullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Tillie Martinussen, Demokraatit, siulittaasoq 

Inatsisartunut ilaasortaq Agathe Fontain, Inuit Ataqatigiit, siulittaasup tullia 

Inatsisartunut ilaasortaq Jess Svane, Siumut 

Inatsisartunut ilaasortaq Laura Tàunâjik, Siumut  

Inatsisartunut ilaasortaq Ineqi Kielsen, Siumut 

Inatsisartunut ilaasortaq Ane Hansen, Inuit Ataqatigiit 

Inatsisartunut ilaasortaq Mimi Karlsen, Inuit Ataqatigiit 

 

UPA 2016-imi ulloq 4. maj 2016 siullermeerinerup kingorna siunnersuut ataatsimiititaliamit 

sukumiinerusumik.  

 

Siunnersuutip imarisaa siunertaalu 

Napparsimasut inuunermut ulorianaateqarsinnaasunik nappaateqartut danmarkimi 

napparsimasut angerlarsimaffianniinnerminni ilaqutaasoq ataaseq napparsimasut 

angerlarsimaffianniinnissaanut akiliunneqartalernissaa aalajangiiffigisassatut 

siunnersuuteqarnermigut siunnersuuteqartup kissaatigaa. Aaqqissuussineq ukiumoortumik 1.2 

mio. kr.-inik annertussusilinnik nunatta karsianut akeqarnissaa siunnersuuteqartup 

naatsorsuutigaa.   

Siunnersuutip Inatsisartuni siullermeerneqarnera 

Naalakkersuisut akissuteqaataata saniatigut siunnersuummik siullermeerinermi Siumut, Inuit 

Ataqatigiit, Atassut, Partii Naleraq aamma Attaviitsoq Naaja H. Nathanielsen 

oqaaseqaateqarput.  

 

Akissuteqaammi siunnersuummut allannguutissatut siunnersuummik imaattumik 

Naalakkersuisut saqqummiussaqarput: 

 

Ilaqutaasut Kalaallit Peqqissartut Angerlarsimaffianni najugaqarnerminni nerisassanut 

ine-qarnermullu akiliutigisartagaat pillugit malittarisassat maanna atuuttut 1. januar 

2017 aal-larnerfigalugu allanngortinneqarnissaannik Naalakkersuisut 

peqquneqarnissaat pillugu Inatsisartut aalajangiiffigisassaattut siunnersuut, tassa 

Kalaallit Peqqissartut Angerlarsimaffianni ilaatigut inissaqartitsisoqarneratigut 

napparsimasut ilaquttaminnik ataatsimik akeqanngitsu-mik 

najorteqarsinnaanngorlugit (inisimasoqarsinnaanngorlugit), aamma tamatuma 

piviusunngortinneqarnissaa anguniarlugu 2017-imut Aningaasanut inatsimmi 2 mio. 

koruunit siunertamut immikkoortinneqassasut. 

 

Nakorsat annikinnerusumik nammakkersorneqarnissaannik aaqqiissutissap 

tapersersorneqarnissaa, tamatumalu ilutigitillugu napparsimasut angerlarsimaffianni 

najugaqartut tamarmik aaqqissuussinermut ilaalersinneqarnissaat Naalakkersuisut 

allannguutissatut siunnersuuteqarnermikkut kissaatigaat, taamaalillunilu taakku 

ataatsimoorlutik aningaasalersuinissamik pisariaqartitsineq annertusissallugu.  

 

siunnersuummi siunertarineqartoq Naalakkersuisullu allannguutissatut siunnersuutaat  

Siumup tapersersorpaa sukumiinerusumillu ataatsimiititaliami suliarineqarnissaa 

kissaatigalugu siunnersuummilu immikkoortut sukumiinerusumik 

naliliivigineqarsinnaaniassammata.  

 

Inuit Ataqatigiit siunnersuut tapersersorpaat Naalakkersuisulli allannguutissatut 

siunnersuutaat sukumiinerusumik ataatsimiititaliami aama naliliivigineqarnissaa 

kissaatigalugu.  

 

Peqqissaanermik neqeroorutinik qitiusumik suliassat peqqinnissaqarfiup pingaarnertut 

sammisariaqarai Demokraatit oqaatigaat. Naak siunnersuutigineqartoq 

tapersersornaraluartoq, napparsimasut ingiaqateqartarnissaannik aaqqissuussineq, 

tunngavilersorluarneqanngikkuni, peqqinnissaqarfiup pingaarnertut qitiusumik 

suliassaqarfiiniit nukissanik tigusisoqarsinnaanera Demokraatit ernumassutigaat. 

Ingiaqateqarnissamut aaqqissuussinerup annertusineqarnissaanik pisariaqartitsisoqartillugu 

innuttaasut sillimmasersinnaanerminnut periarfissaqartoq Demokraatit ilaatigut oqaatigaat. 

Napparsimasut qanigisaminnik angalaqateqarsinnaanerannut sillimmasiisarneq pillugu 

nassuiaammi  (UKA2012) paasissutissat naatsorsuinerillu Demokraatit immikkut 

innersuussutigaat.              

Taamaattoq siunnersuut allannguutissatullu siunnersuut pillugit isumaqatiginninniarnissamut 

Demokraatit ammapput oqaluuserineqartussatulli saqqummiunneqartut 

oqaloqatigiissutineqarnissaat pisariaqartoq aamma oqaatigalugu.   

 

Siunissamut qulakkeerisumik napparsimasut ingiaqatigineqartarnissaannut 

aaqqissuussisoqarnissaa Partii Naleqqap kissaatigaa. Naalakkersuisut allannguutissatut 

siunnersuutaat Partii Naleqqap tapersersorpaa, siunnersuutaaqqaartumimi anguniarneqartunut 

tulluarmat. Siunnersuut tunngaviusumik Atassutip tapersersorpaa. Naligiimmik 

pinnittoqarnissaa eqqarsaatigalugu Naalakkersuisut allannguutissatut siunnersuutaat Atassutip 

aamma tapersersorpaa. Naalakkersuisut allannguutissatut siunnersuutaat Attaviitsup Naaja 

H. Nathanielsenip tapersersorpaa.    

 

Tamanna tunngavigalugu siunnersuut Ilaqutariinnermut Peqqissutsimullu Ataatsimiititaliami 

sukumiinerusumik suliarineqartussanngorlugu innersuunneqarpoq.  

 

Siunnersuutip ataatsimiititaliami suliarineqarnera.   

Siunnersuutigineqartoq Naalakkersuisullu allannguutissatut siunnersuutaat ataatsimiititaliap 

naliliivigai.  

 

Napparsimasut qanigisaminnik angalaqateqarsinnaanerannut sillimmasiisarneq pillugu 

nassuiaat  UKA2012-imi agguaanneqarpoq. Taamaattoq nassuiaat  siunnersuummi matumani 

pineqartumi allaanerussuteqarpoq, napparsimasut najukkamik avataanut angalasussat 

tamarmik pineqarmata, matumani nunatsinni angalaneq ilaatinneqarluni.  

 

Malittarisassat atuuttut naapertorlugit pinasuartumik inuunermut ulorianaateqarsinnaasunik 

nappaateqartut pinasuartumik angallanneqarnerminni ilaquttaminnik ataatsimik 

angalaqateqarsinnaatitaapput. Tamanna Københavnimi napparsimasut angerlarsimaffianni 

najugaqarnermi aamma atuuppoq. Nappaat inuunermut ulorianaateqarluni 

tassanngaannartumik pinngortoq pineqarnersoq nakorsap katsorsaasup aalajangertarpaa. 

Najugaqarnermut nerisaqarnermullu peqqinnissaqarfiup pisussaaffii unitsinneqassapput 

napparsimasoq pinasuartumik inuunermullu ulorianartorsiorunnaartutut nalilerneqarpat. 

Meeqqat 18-t inorlugit ukiullit ilaquttaminnik angalaqateqarnissaminnut 

pisinnaatitaaffeqartuaannarput.  

 

Napparsimasut angerlarsimaffianni inissat napparsimasut salliutillugit atorneqartarnissaat 

ataatsimiititaliami isumaqatigineqarpoq.  

 

Siunnersuutaaqqaartoq Naalakkersuisullu allannguutissatut siunnersuutaat  ataatsimiititaliap 



 

                                             FM 2016/122 
 

4 

____________ 

FM 2016/122 

J.nr.: 01.25.01/16FM-LABU-00122 

J.nr.: 01.38.01.03-00068 

sanillersuuppai. 

 

Siunnersuutaaqqaartoq inuunermut ulorianaateqarsinnaasunik nappaateqartunut ilaqutaasup 

ataatsip napparsimasut angerlarsimaffianni najugaqarnerani aningaasartuutinut 

matussusiinissamut taamaallaat attuumassuteqarpoq. Aaqqissuussineq 2017-imiit 

atuutilissaaq. Siunnersuutip aningaasatigut kingunerisassai ukiumut 1.2 mio. kr.-iussasut 

missiliorneqarpoq. 

 

Naalakkersuisut allannguutissatut siunnersuutaat 1. Januar 2017-imi atuutilernissaa aamma 

eqqarsaataavoq. Naalakkersuisut allannguutissatut siunnersuutaat napparsimasut 

angerlarsimaffianni napparsimasumut ilaqutaasoq ataaseq akeqanngitsumik 

najugaqarnissaanik qulakkeerinnissaaq. Matumani napparsimasup ineeraani inissaqassappat 

aatsaat. Naalakkersuisut ukiumut 2 mio. kr.-inik ukiumoortumik aningaasanut inatsimmi 

siunertamut immikkoortittarniarpaat.   

 

Ataatsimiititaliaq isumaqarpoq siunnersuutit assigiinngissutaat tassaasoq Naalakkersuisut 

allannguutissatut siunnersuutaanni napparsimasut angerlarsimaffianni najugaqartut ilaquttami 

ataatsip ineqartinnissaanut aningaasartuutit matussuserneqarnissaannut periarfissaqalernera, 

napparsimasup ineeraani siniffissamik piareersaanissamut periarfissaqartillugu. 

siunnersuutaaqqaartumi inuunermut ulorianaateqarsinnaasunik nappaateqartuusariaqarpoq, 

Naalakkersuisulli allannguutissatut siunnersuutaanni taamaannani, siunnersuummili 

matumani napparsimasut angerlarsimaffianni najugaqarnissaq taamaallaat 

piumasaqaataalluni, inuunermut ulorianaateqarsinnaasumik nappaateqartuusariaqarani. 

Napparsimasut ineqartitsinermi akiliunneqartussat Naalakkersuisut allannguutissatut 

siunnersuutaanni amerlanerummata, allannguutissatut siunnersuutip matuma aningaasatigut 

kingunerisassai annertunerussasut nalilerneqarpoq.  

 

Siunnersuutip aningaasatigut kingunerisassai 

Inatsisartut suleriaasiani § 33, imm. 1-imi allassimavoq, aalajangiiffigisassatut siunnersuutip 

piviusunngortinneqarnerani aningaasaqarnikkut allaffissornikkullu kingunerisassat 

siunnersuummut tunngavilersuummi allaaserineqassasut.  

 

Tamanna naapertorlugu siunnersuutip piviusunngortinneqarnissaani aningaasatigut 

kingunerisassat siunnersuummi allanneqarsimasut ataatsimiititaliamit maluginiarneqarpoq, 

taamaalillunilu 2017-mit ukiumoortumik siunertamut 1.2 mio. kr.-it 

immikkoortinneqartarnissaat missingerneqarluni.  

 

Aningaasanut inatsimmi siunertamut  ukiumoortumik 2. mio. kr.-inik 

immikkoortitsisoqartassasoq Naalakkersuisut allannguutissatut siunnersuutaanni 

oqaatigineqarpoq.  

oqaatigineqartut ataatsimiititaliap tusaatissatut tiguai.  

 

Ataatsimiititaliap inassuteqaataa  

 

Naalakkersuisut allannguutissatut siunnersuutaat akuerineqassasoq tamatumalu 

peqatigisaanik siunnersuutaaqqaartoq itigartinneqassasoq ataatsimiititaliamit 

isumaqatigiittumit inassutigineqarpoq.  

 

Napparsimasunut ilaqutaannullu amerlanerusunut iluaqutaanissaata saniatigut Naalakkersusut 

allannguutissatut siunnersuutaat pisariitsumik aqunneqarsinnaasoq ataatsimiititaliap 

pingaartillugu nalilerpaa. Naalakkersuisut aaqqissuussinermut siunnersuutaanni ilaqutaasoq 

inisimasuusoq napparsimasut angerlarsimaffianniittoq akeqanngitsumik 

ullaakkorsiornissaanik neqeroorfigineqarsinnaalissasoq ilanngullugu ataatsimiititaliamit 

maluginiarneqarpoq. 

 

Napparsimasut pisariaqartitsisut inissaannik ilaqutaasut tigusinnginnissaat 

aaqqissuussinissami qulakkeerneqartariaqartoq ataatsimiititaliap erseqqissaatigaa. 

Taamaaliornikkut aaqqissuussinissami napparsimasut inuunermut ulorianaateqarsinnaasumik 

nappaatillit ilaqutaat salliutinneqarsinnaalissapput, soorluttaaq napparsimasunut allanut inissat 

eqqarsaatigalugit  ilaqutaasut peqataasut killilersimaarneqarsinnaassasut napparsimasunut 

allanut sunniuteqaqqunagu.   

 

Naalakkersuisut aaqqissuussinermut siunnersuutigisaannut atatillugu nukinnik atuisimanermut 

aammalu aaqqiinerup qanoq napparsimasut angerlarsimaffiani piginnaasanut avatangiisinullu 

sunniuteqarsimanersoq pillugu immikkut nassuiaammik 2018-imi ataatsimiititaliap 

tigusaqarnissani qilanaaraa.  

 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

               Ane Hansen           Mimi Karlsen 

 
 


